Risalah Maklumat Ubat Untuk Pengguna (RIMUP)

Apakah kegunaan Klerimed

Klerimed digunakan untuk:

e jangkitan saluran pernafasan

e jangkitan kulit dan tisu lembut

e jangkitan Helicobacter pylori yang
berkaitan dengan ulser duodenum

Bagaimana Klerimed berfungsi
Klerimed mengandungi bahan aktif
clarithromycin yang tergolong dalam
kumpulan ubat-ubatan yang dipanggil
macrolides. Klerimed berfungsi dengan
membunuh  bakteria tertentu  yang
menyebabkan jangkitan.

Sebelum menggunakan Klerimed

- Bila tidak boleh menggunakan

Jangan mengambil Klerimed jika anda:

e mempunyai alahan terhadap
clarithromycin, antibiotic macrolide
yang lain seperti erythromycin atau
azithromycin, atau  mana-mana
bahan-bahan lain dalam Klerimed
(tersenarai dalam Maklumat lanjut)

e sedang mengambil ubat ergotamine
atau dihydroergotamine

e mengambil terfenadine atau
astemizole (untuk hay fever atau
alahan) atau tablet cisapride (untuk
pedih ulu hati) atau pimozide(ubat
antipsikotik)

e mengambil  ubat  domperidone
(digunakan untuk mual dan muntah)

- Sebelum menggunakan Klerimed
Beritahu doktor atau ahli farmasi jika
anda:

e mempunyai masalah buah pinggang
e mempunyai masalah hati

Kehamilan dan penyusuan

Ubat ini boleh menyebabkan
kemudaratan kepada janin anda. Sila
dapatkan nasihat doktor atau ahli farmasi
anda jika anda hamil, merancang untuk
mengandung atau menyusu sebelum
menggunakan sebarang ubat.

Clarithromycin dirembeskan ke dalam
susu ibu. Penyusuan susu ibu mesti
dihentikan  jika perlu  mengambil
Clarithromycin.

- Jika mengambil ubat-ubat lain

Sila beritahu doktor atau ahli farmasi

anda jika anda mengambil atau baru-baru

mengambil sebarang ubat lain, termasuk

ubat-ubatan yang diperoleh tanpa

preskripsi, ubat-ubatan herba dan

komplementari termasuk:

o digoxin, disopyramide (ubat untuk
penyakit jantung)

o warfarin (ubat cair darah)

o carbamazepine atau phenytoin (ubat
untuk sawan)

o lovastatin (untuk menurunkan kadar
kolesterol)

o theophylline (untuk
masalah pernafasan)

e triazolam atau midazolam (ubat

asma atau

bius),
e cyclosporin  (digunakan  untuk
mencegah penolakan selepas

pemindahan organ atau sumsum
tulang)

e zidovudine (untuk rawatan jangkitan
HIV)

e omeprazole,
gastrik)

ranitidine (untuk

Cara menggunakan Klerimed

- Berapa banyak harus digunakan

Untuk jangkitan saluran pernafasan dan
kulit:

Dos untuk orang dewasa, kanak- kanak
umur 12 ke atas dan warga tua:
250mg dua kali sehari

Dos boleh ditingkatkan kepada 500mg
dua kali sehari untuk jangkitan yang
teruk.

Untuk jangkitan Helicobacter pylori di
mana tablet Klerimed diambil bersama
satu atau dua jenis ubat lain, doktor anda
akan menentukan jumlah dan kekerapan
mengikut keterukan keadaan anda.

Kombinasi rawatan yang anda terima
mungkin berbeza dari yang di atas.

Doktor anda akan  menentukan
gabungan rawatan yang paling sesuai
untuk anda. Sekiranya anda tidak yakin
ubat mana yang perlu anda ambil atau
berapa lama anda perlu mengambilnya,
dapatkan nasihat doktor anda.

Orang yang mempunyai masalah buah
pinggang yang serius
Dos akan dipinda oleh doktor anda

Kanak-kanak dibawah umur 12 tahun
harus menggunakan sediaan cecair oral
sahaja

- Bila_perlu digunakan

Anda boleh mengambil Klerimed dengan
atau tanpa makanan. Gunakan seperti
yang diarahkan oleh doktor atau ahli
farmasi anda.

- Berapa lama perlu digunakan

Gunakan ubat ini mengikut tempoh
masa yang ditetapkan oleh doktor anda.
Anda mungkin perlu mengambil ubat ini
selama 7-14 hari bergantung kepada
keterukan jangkitan anda. Rujuk doktor
anda jika keadaan tidak bertambah baik.
Jangan berhenti mengambil tablet
walaupun anda berasa lebih baik. Adalah
penting untuk menghabiskan ubat anda
mengikut arahan doktor supaya jangkitan
tidak kembali.

- Jika terlupa menggunakan

Ambil dos yang terlepas sebaik sahaja
anda ingat. Jika hampir tiba masanya
untuk dos seterusnya, tunggu sehingga
kemudian untuk mengambil ubat dan
langkau dos yang terlepas. Jangan ambil
dos berganda untuk menggantikan dos
yang terlepas.

- Jika menyambil berlebihan (terlebih
dos)

Hubungi doktor anda dengan segera atau
pergi ke Jabatan Kecemasan hospital
tersekat, jika dos berlebihan telah
digunakan. Ini perlu dilakuakn walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

Mengambil terlalu banyak tablet boleh
menyebabkan ketidakselesaan
gastrousus seperti loya, muntah dan cirit-
birit.

Semasa menggunakan Klerimed

- Perkara yang perlu dilakukan

Ambil ubat anda seperti yang telah
diberitahu oleh doktor anda.

Beritahu doktor atau ahli farmasi yang
merawat anda bahawa anda sedang
mengambil Klerimed.

Beritahu doktor anda dengan segera jika
anda mengandung semasa mengambil
ubat ini. Gunakan Klerimed hanya
dengan pereskripsi doktor.

- Perkara yang tidak boleh dilakukan
Jangan berhenti mengambil ubat ini
kecuali dinasihatkan oleh doktor anda.
Jangan mengambil sebarang ubat baharu
tanpa berunding dengan doktor anda.
Jangan berikan Klerimed kepada orang
lain, walaupun mereka mempunyai
simptom atau keadaan yang sama seperti
anda.

- Perkara yang perlu diberi perhatian
Sekiranya Klerimed diambil dalam
tempoh masa yang lama atau berulang,
terdapat kemungkinan akan berlaku
jangkitan kedua yang lain. Rujuk doktor
jika keadaan anda tidak bertambah baik
atau bertambah buruk.

Memandu dan menggunakan mesin
Klerimed tidak mengganggu keupayaan
anda untuk memandu atau menggunakan
jentera.

Kesan-kesan sampingan

Seperti semua ubat, Klerimed kadang-
kadang boleh menyebabkan kesan yang
tidak diingini walaupun bukan semua
orang mendapatnya.

Ini termasuk:

e masalah gastrousus (loya,
ketidakhadaman, sakit perut, cirit-
birit, muntah, keradangan mulut and
lidah)

e tindak balas alahan seperti geligata
atau ruam

e sakit kepala, pening, keresahan,
susah tidur, kekeliruan, mimpi buruk,
khayalan dan gangguan mental

e rasa sekeliling berputar, bunyi
berdering dalam telinga, kehilangan
pendengaran

e perubahan dalam deria rasa dan bau

e perubahan warna gigi

e penyakit hati (keputusan ujian fungsi
hati yang tidak normal, keradangan
hati atau penyakit kuning)

o sakit sendi, sakit otot

e masalah buah pinggang, keradangan
pankreas

e perubahan rentak jantung

e pengurangan paras gula dalam darah

¢ sel darah putih dan platelet
berkurangan
e jangkitan kulat dalam mulut

Klerimed boleh menyebabkan alahan
teruk dan reaksi kulit yang serius.
Berhenti menggunakan Klerimed dan
dapatkan bantuan perubatan dengan
segera jika anda mengalami sebarang
gejala berikut:

- kulit merah, lepuh, ruam, demam,

sakit tekak atau kerengsaan mata

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my [Consumers = Reporting
Side Effects to Medicines (ConSERF) or
Vaccines (AEFI)].

Cara penyimpanan dan pelupusan
KLERIMED

- Penyimpanan

Jauhkan ubat-ubatan daripada kanak-
kanak

Simpan ubat di bawah suhu 30°C, dalam
bungkusan asal

- Pelupusan
Ubat-ubatan tidak boleh dilupuskan

melalui sisa buangan atau sisa isi rumah.
Tanya ahli farmasi anda untuk cara
melupuskan ubat yang tidak diperlukan
lagi. Langkah-langkah  ini  akan
membantu melindungi alam sekitar.

Maklumat lanjut

- Rupa dan warna produk

Klerimed 250mg — tablet bersalut filem,
berwarna kuning, berbentuk bujur,
cembung, mempunyai garisan pada satu
sisi, dengan dimensi 14 x 8mm

Klerimed 500mg — tablet bersalut filem,
berwarna kuning, berbentuk bujur,
cembung, mempunyai garisan pada satu
sisi, dengan dimensi 19 x 10mm

- Bahan-bahan kandungan
- Bahan aktif
Bahan aktif adalah clarithromycin

- Bahan tidak aktif

Microcrystalline  cellulose, colloidal
anhydrous silica, povidone, stearic acid,
talc, croscarmellose sodium,
magnesium  stearat,  hypromellose,
propylene glycol, sorbitan monooleate,
vanilla dry flavour, quinolline yellow
lake (E104), titanium dioksida (E171),
hydroxypropyl cellulose, asid sorbik

- Nombor MAL:
Klerimed
MALO05101667AZ
Klerimed
MALO05101668AZ

250mg Tablet

500mg Tablet

Pengilang

MEDOCHEMIE (FAR EAST) LTD-
ORAL FACILITY, 40, Street 6,
Vietnam-Singapore Industrial Park I,
Hoa Phu Ward, Thu Dau Mot Town,
Binh Duong Province, Vietnam

Pemegang Pendaftaran Produk
KOMEDIC SDN BHD

4, Jalan PJS 11/14, Bandar Sunway,
46150 Petaling Jaya, Selangor DE.

